
ᑮᓇᐅᔭᖅᑖᑦ ᓴᙱᓕᖅᐹᓪᓕᕈᑕᐅᓂᐊᖅᑐᑦ ᐸᐃᕆᕕᓕᕆᓂᕐᒧᑦ ᐱᓕᕆᐊᓂᒃ  

 

ᐃᖃᓗᐃᑦ, ᓄᓇᕗᑦ (ᑎᓯᐱᕆ 13, 2006) - ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᖓᑦ ᐄᑐᐊᖅ ᐱᑯ 
ᐅᖃᐅᓯᖃᖅᑲᐅᔪᖅ ᐅᓪᓗᒥ ᑮᓇᐅᔭᖅᑖᕐᓂᐊᕐᖓᑕ $600,000 ᓴᙱᓕᖅᐹᓪᓕᕈᑕᐅᓂᐊᖅᑐᑎᒃ 
ᐸᐃᕆᕕᓕᕆᓂᕐᒧᑦ ᐱᓕᕆᐊᓄᑦ ᓄᓇᕗᒻᒥ. 
 

“ᑖᒃᑯᐊ ᑮᓇᐅᔭᐃᑦ ᐃᑲᔪᕐᓂᖃᕐᓂᐊᖅᑐᑦ ᓚᐃᓴᓐᓯᓕᓐᓄᑦ ᐸᐃᕆᕕᓐᓂ ᐱᓕᕆᐊᓄᑦ ᐱᐅᔪᓂᒃ 
ᐃᓕᓐᓂᐊᕈᑎᑦᓴᓕᐅᖃᑦᑕᕈᓐᓇᖁᓪᓗᒋᑦ ᒥᑭᔫᑕᐅᓂᖅᐹᓄᑦ ᓄᓇᕗᒻᒥᐅᖃᑎᑦᑎᓐᓄᑦ,” ᐱᑯ 
ᐅᖃᖅᓯᒪᔪᖅ. 
 
ᖄᒃᑲᓐᓂᖓᒍᑦ $500,000 ᑐᕌᕐᓂᐊᖅᑐᑦ ᓚᐃᓴᓐᓯᓕᓐᓄᑦ ᐸᐃᕆᕕᓐᓄᑦ ᐃᓕᓐᓂᐊᕐᓂᓕᕆᔨᒃᑯᑦ 
ᑮᓇᐅᔭᖅᑐᕐᓂᐊᕐᒥᔪᑦ $100,000 ᐱᓕᕆᔾᔪᑎᑦᓴᖏᓐᓄᑦ ᓲᕐᓗ ᓱᕈᓰᑦ ᐅᖃᓕᒫᒐᖏᓐᓄᑦ ᑐᕌᖓᓗᑎᒃ 
ᐃᓅᓯᑦᑎᓐᓄᑦ ᓄᓇᕗᒻᒥ. ᑖᒃᑯᐊ ᐅᖃᓕᒫᒐᐃᑦ ᐊᑐᐃᓐᓇᐅᓂᐊᖅᑐᑦ ᐃᓘᓐᓇᖏᓐᓂ ᓯᑕᒪᐃᑦ 
ᐅᖃᐅᓯᖏᓐᓂᒃ. 
 
“ᓴᓇᕙᓪᓕᐊᓂᖅ ᐅᖃᓕᒫᒐᕐᓂᒃ ᑐᕌᖓᔪᓂᒃ ᓄᓇᕗᒻᒧᑦ ᐱᐊᕋᖏᓐᓄᑦ ᐊᒻᒪᓗ ᓱᕈᓯᓛᖏᓐᓄᑦ 
ᐱᒻᒪᕆᐅᓂᖃᖅᑐᖅ ᓯᕗᓪᓕᖅᐹᒥ ᐊᓪᓗᕆᐊᕈᑕᐅᓗᓂ ᐃᓕᓐᓂᐊᖅᐸᓪᓕᐊᓂᐊᕐᓂᖏᓐᓄᑦ,” 
ᐅᖃᖅᓯᒪᔪᖅ ᐱᑯ. “ᓴᖅᑭᔮᕐᕕᐅᓴᕋᐃᓐᓂᖅᓴᐅᓗᑎᒃ ᒥᑭᔫᑕᐅᓂᖏᓐᓂ ᓱᕈᓰᑦ ᐅᖃᓕᒫᒐᕐᓄᑦ ᓇᒻᒥᓂᖅ 
ᐅᖃᐅᓯᖏᓐᓂ, ᓴᙱᓂᖅᓴᐅᒍᓐᓇᖅᑐᑦ ᐅᖃᐅᓯᖃᕈᓐᓇᕐᓂᖏᑦ ᐊᒻᒪᓗ ᑎᑎᕋᕈᓐᓇᕐᓂᖏᑦ 
ᐊᖏᓪᓕᕙᓪᓕᐊᑎᓪᓗᒋᑦ.” 
 
ᑖᒃᑯᐊ ᑮᓇᐅᔭᐃᑦ ᐱᔭᐅᓯᒪᔪᑦ ᒐᕙᒪᑐᖃᒃᑯᑦ ᒥᑭᔫᑎᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ 
ᐸᐃᕆᕕᓕᕆᓂᕐᒧᑦ ᐱᒋᐊᖅᑎᓯᒪᔭᖓᓂᒃ ᐃᓱᓕᓛᖅᑐᑎᒃ ᒫᑦᓯ 31, 2007. 
 
ᐃᓕᓐᓂᐊᕐᓂᓕᕆᔨᒃᑯᑦ ᐊᖏᕈᑎᖃᖅᓯᒪᔪᑦ ᐱᕙᓪᓕᐊᑎᑦᓯᓂᕐᒧᑦ ᐃᓅᓯᓕᒫᒥ ᐃᓕᑉᐸᓪᓕᐊᖏᓐᓇᓂᕐᒧᑦ 
ᐋᖅᑭᐅᒪᓂᖃᖅᑎᑦᓯᓂᕐᒧᑦ ᐊᕝᕕᐊᕈᑎᖃᙱᑦᑐᒥᒃ, ᐊᑐᐃᓐᓇᐅᑦᓯᐊᖅᑐᒥᒃ, ᐊᒻᒪᓗ ᐊᑑᑎᖃᑦᓯᐊᖅᑐᒥᒃ 
ᐃᓕᓐᓂᐊᖅᐸᑦᑐᑦ ᖃᑦᓯᑐᐃᓐᓇᕐᓂᒃ ᐅᑭᐅᖃᕐᓗᑎᒃ. 

ᑐᑭᓯᒋᐊᒃᑲᓐᓂᕈᒪᖑᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 
ᐆ ᐊᖅᐱᒃ 
ᑐᓴᕋᑦᓴᓕᕆᔨ, ᐃᓕᓐᓂᐊᕐᓂᓕᕆᔨᒃᑯᑦ 

 (867) 975.5631 
 (867) 975.5605 
 oaqpik@gov.nu.ca 

 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ 
ᐅᐃᕖᑎᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca.  

